
O 18 de setembro de
1933 a nación galega era
recoñecida no ámbito in-
ternacional pola Socieda-
de de Nacións, que incor-
poraba á delegación gale-
ga, presidida polo secreta-
rio de Relacións Interna-
cionais do Partido
Galeguista, Plácido Castro,
no Congreso das Minorias
Nacionais Europeas,un or-
ganismo xunto á Socieda-
de de Nacións.

Ese feito,en palabras do
propio Plácido Castro, sig-
nificaba a “proclamación
oficial de Galicia como un-
ha nación”e satisfacía un-
ha das aspiracións políti-
cas da I Asemblea Nazona-
lista Galega celebrada en
1918: o recoñecemento in-
ternacional de Galiza.

A universalización: eís a
clave que, aínda hoxe, de-
be guiar a política galega,
sobre todo se considera-
mos que a globalización
está a configurar un novo

escenario internacional
que,inevitablemente,rema-
tará por alterar o papel e as
funcións propias dos esta-
dos clásicos.Neste sentido,
como sinala Xulio Ríos, di-
rector do Instituto Galego
de Análise e Documenta-
ción Internacional (IGA-
DI), no seu libro Nós no
mundo: unha política exte-
rior para Galicia,“o afianza-
mento da propia identida-
de e a representación exte-
rior son dúas caras dunha
mesma moeda, e expre-
sión contemporánea da
única gobernanza posible
nunha territorialidade de-
mocrática”.

Neste sentido, para lo-
grar ese obxectivo,cómpre
pular a prol dunha acción
exterior galega que desen-
volva unha liña de accións
tendentes a favorecer un-
ha maior presenza interna-
cional de Galiza, tanto no
ámbito político como no
cultural e no económico.
Con todo, nesta liña de ac-
tuacións, Galiza non parte
de cero; de feito, como si-
nala acertadamente Xulio
Ríos,a acción exterior gale-
ga debe ter dous ámbitos
de actuación preferente: o
primeiro, a lusofonía, que
nos abre as portas de paí-
ses como o Brasil e de es-

pazos inéditos,como Áfri-
ca e, aínda que sexa de
xeito residual, China; e, o
segundo, os espazos nos
que é importante a pre-
senza de colectividades
de orixe galega, a diáspo-
ra galega.Precisamente,al-
gunhas das estratexias
que se deben desenvolver
para acadar ese obxectivo
son as que expón Xulio Rí-
os no seu libro, presentes
no Libro branco de acción
exterior do IGADI.

Cómpre, ademais, non
esquecer que o galeguis-
mo asumiu, dende as súas
orixes, o universalismo e o
europeísmo sen renunciar

aos si-
nais de iden-
tidade propios, uns
sinais que lle permiten es-
tar no mundo como na-
ción. Velaí a razón pola
que, nestes momentos,

abandonar
os esforzos,
moi tímidos
e ben distan-
tes dos que
outras comu-
nidades autó-
nomas espa-
ñolas -non só
Cataluña e o
País Vasco- te-
ñen iniciado
nos últimos
anos, desenvo-
vidos nesta
materia polos
diferentes go-
bernos gale-
gos, sería un
erro irrepara-
ble para a su-
pervivencia de
Galiza como
nación e, xa
que logo,para o

futuro mesmo.
RÍOS,Xulio,Nós

no mundo,

Rosalía de Castro afirmou no seu poema“Silencio”:“mollo
na propia sangre a dura pruma rompendo a vena hinchada”.
Centro trinta anos despois da publicación de Follas Novas,ta-
les deitan aínda sangue.María Pilar García Negro,no rigoroso
ensaio que mereceu o PremioVicente Risco de Ciencias So-
ciais2010,botamandunhacitadofilósofoW.Emersonreferida
aos Essais de Montaigne para ponderar os textos rosalianos:
“Cortade esas palabras,e sangrarán;son vasculares e están vi-
vas”.(Re)ler Rosalía de Castro sempre produce o gozo de no-
vas descubertas,detrás das súas palabras sempre se agochan
outras verdades,velaí o valor dunha autora clásica en diálogo
constante coa modernidade e co devir.(Re)ler Rosalía de Cas-
tro na compaña da man das argumentacións e da demostra-
ción de novas descubertas de García Negro é caer no engado
fascinante da poeta e mais da autora do ensaio.

Con García Negro afondamos na significación do concep-
to de autor e autoría,da palabra xénero,na súa“fertilidade poli-
sémica”.Descubrimos,deitando fóra o tópico que situaba o
nacemento do ensaio como“xénero”literario na escrita dos
autores da Xeración Nós, que este xénero na literatura galega
naceconRosalíadeCastro,cunhaautora,enconcretonospró-
logos de Cantares gallegos e de Follas Novas,que (re)lemos
agora como verdadeiros ensaios,con todas as características
do xénero inaugurado por Montaigne e dos elementos defini-
torios do ensaio moderno:parte confesional,retrato da autora
e do país,prosa discursiva ao servizo dunha idea ou tese,argu-
mentación razoada,xerarquización de motivos,expresión en
primeira persoa.Apréndenos,pois,García Negro a ler “Dúas
palabras da autora”,adro de Follas Novas, como a teoría rosa-
liana sobre a literatura.Rosalía é a primeira escritora contem-

poránea en“levantar
a cuestión do xénero
feminino”,“redefine o
xénero feminino”a tra-
vés do conxunto das
súas conxéneres: gale-
gas,traballadoras,escri-
toras,vítimas principais
do sistema.Estamos,en-
tón,diante dun volume
sólido libro no que (re)vi-
ve a Rosalía de Castro en-
saísta.Magnífico ensaio,o
de Pilar García Negro,que
nosachegaimprescindíbeis
e novas follas vasculares.
GARCÍA NEGRO,María Pilar,
O clamor da rebeldía,Ed.
Sotelo Blanco,Santiago de
Compostela,2010,PVP.12 €

Xurxo Borrazás regresa de novo á actualidade lcoa
publicación de Covalladas.Prosa vertical, particular vo-
lume narrativo que resulta, en moi diferentes sentidos,
un coctelizado (meta)literario de formato paródico.

Os que seguen ao de Carballo saben ben que se por
algo se caracterizou ata o de agora a súa literatura é por
tentar abrir novos vieiros e procurar avanzar por territo-
rios da escrita que resultasen non ao uso. E isto, xaora,
tanto no temático co-
ma no estilístico, pois
a súa ten sido unha
aposta integral polo
rupturismo incómo-
do ás narrativas conti-
nuístas que tivo sem-
pre moito de icono-
clasta e descrida.

Covalladas preten-
de, sen logralo, seguir
nesa liña.O ensaio es-
tilístico dunha efectis-
ta “prosa vertical”, a
modo de liñas pseu-
doversais ou paraver-
sículos,lonxe de cons-
tituír novidade nin-
gunha, resulta máis
ben unha curiosidade
gráfica que nada de
esencial achega á obra mesma.
Cabería preguntarse: se na vez de escrita con esta“prosa
vertical”Covalladas figurase disposta coa prosa horizon-
talizada convencional, cambiaría substantivamente?, a
súa(s) mensaxe(s) perdería(n)se?,o (des)acerto da súa
estilística mudaría?

O cemento narrativo aquí acovallado voltéao unha
formigoneira que con todo pode:o Swift máis gulliveria-
no,o Celso Emilio adoecido entre os ananos,o Platón da
sombría caverna ou o Cid Cabido de oralmente pola bo-
ca (abaixo). O que semella que quixo conseguirse é
avanzar na crítica do social, progresar nun ácido relato
lque,porén,engarra á volta dunhas páxinas, vólvese rei-
terativo e fai que o discurso paródico deixe de funcio-
nar asfixiado pola iteración dos móbiles narrativos, sen-
sación de extravío que non axuda a disipar o ver que o
autor remata encolando algúns fragmentos que xa dera
a coñecer como textos noutras publicacións.

Teño saudado en positivo varias obras publicadas an-
teriormente por Borrazás,así que estou convencido —é
unha opinión— de que estas Covalladas, prosa en caí-
da libre,teñen ampla marxe de mellora para un escritor
que é quen de moito máis.
BORRAZÁS,Xurxo,Covalladas,Ed.Galaxia,Vigo,2010,
PVP.15 €

Nunca estaremos suficientemente agradecidos con
aquelas persoas que dedicaron a parte fundamental dos
seus esforzos á recuperación do acervo popular galego.
Por iso cada nova publicación que compile e amplíe es-
te legado debe ser,sempre,ben recibida.O libro que ago-
ra nos ocupa,Cancioneiro de Celanova e outros cancio-
neiros,de Manuel Quintáns Suárez encádrase neste esfor-
zo e, só por iso, xa merecería os nosos parabéns.A divi-
sión epistemolóxica que estableceu o noso autor baséa-
se no motivo dos cantares.Deste xeito a riquísima paleta
comunicativa foi dividida segundo o predominio temáti-
co.Ese índice reflite precisamente o contexto socio-cul-
tural do pobo que xerou estas cantigas.Así temos un can-

cioneiro da muller, do
home, dos casados,
dos parentes, da
nai, dos fillos e das
fillas, de segras e so-
gros, de vellas e ve-
llos, de piropos, de
declaracións amoro-
sas, de reproches, de
dúbidas, de desenga-
nos, de despedidas,
de comunicacións,
de rexeita, de fachen-
da,de murmuracións,
de consellos, de cues-
tións sociais, da mon-
taña e da ribeira, de

oficios e profesións, de
curas, de ruada, de bur-

las e picardías, de deba-
tes e desafíos, de carácter

político,relixioso,de lugares,de refráns e de adiviñas.
Como podemos comprobar,a riqueza dos temas trata-

dos é abondosa.Tamén o tratamento formal é ricamente
dispar.Hai cantigas sen ningún artificio,hai outras onde a
ambigüidade é manifesta, outras onde a inspiración do
pobo foi extraordinaria,como a xa coñecida:“O mar an-
da que desanda,/anda que desaparece,/quen ten amo-
res non dorme,/que non os ten adoece.”

Observamos a magnífica antítese personificadora
aplicada ao mar,a metáfora do seu devalar total para,nos
dous seguintes versos descubrir que o escenario maríti-
mo do avalo e devalo se corresponde coa presenza do
amor (preamar) ou coa súa ausencia (baixamar).En am-
bos os dous casos o estado natural do que ama é a incer-
teza e a vixilia,mentres que aquel que non logra ser ama-
do a vixilia e a incerteza nacen desta dolorosa carencia.

Benvido,pois,este libro cheo de máis que interesantes
mostras da lírica popular.
QUINTÁNS SUÁREZ,Manuel,Cancioneiro de Celanova e
outros cancioneiros,Ed.Toxosoutos,Noia,2010,PVP. 16 €

